
Allah ke rasool & ne farmaya:
Aisi cheez ki hirs kar jo tujhe faida de. [Muslim]

Ho sakta hai ke tum kisi cheez ko naa-pasand karo lekin woh tumhare
liye khair ho, aur yeh bhi mumkin hai ke tum kisi cheez ko pasand karo

lekin woh tumhare liye shar ho. [Surah Al-Bagarah 216]

1. Waqt ka Ziya'a

Allah Ta'aala ne farmaya:

Woh us (Jahannam) mein cheekhenge: 'Aye hamare Rab, humein (is
Jahannam se) nikaal de ke hum nek aamaal karein, na ke woh aamaal
jo ab tak hum karte rahe.’ (Allah Ta'ala farmayega:) Kya humne tumhein
itni umr nahi di thi ke jis mein naseehat lene wala naseehat le le, aur
tumhare paas to khabardaar karne wale bhi aaye. Pas ab (azaab ka

mazaa) chakho, zaalimo’n ka koi madadgaar nahi. [Surah Faatir 37]

Allah ke rasool & ne farmaya:

Do ne’maatein hain jin ke baare mein bahot se log dhoke aur khasaare

mein hain: ek sehat, doosre faraaghat. [Bukhari]

2. Awlawiyyaat mein Tasweef

Allah Ta'aala ne farmaya:

Aur Qiyaamat ke din Jahannam ko laya jaayega. Us din insaan ko

samajh aa jaayegi lekin ab samajhne ka kya faida! Woh kahega: 'Kaash

main ne apni (is) zindagi ke liye pehle hi kuch aagey bhej diya hota.’
[Surah Al-Fajr 23-24]

Aaisha «& farmati hain:
Maine Allah ke Rasool # se namaz mein iltifaat (yahaan wahaan
dekhne) ke baare mein poocha to Aap # ne farmaya: Yeh woh hissa hai

jo Shaitaan bande ki namaz mein se uchak le jata hai. [Bukhari]

Abdullah ibne ' Amr & farmate hain:

Allah ke Rasool # ne farmaya: Do khaslatein aisi hain ke jo banda inka
ehtimaam kare, woh zarur Jannat mein jaayega. Yeh dono cheezein
hain to aasaan, lekin inka ehtimaam karne waale kam hain. Ek yeh ke
tum har (farz) namaz ke baad das martaba 'Subhanallah’ kaho, das
martaba 'Alhamdulillah’ kaho, aur das martaba 'Allahu Akbar' kaho. Pas
yeh zabaan par to ek sau pachaas 150 hain aur (aakhirat) ki meezaan
mein dedh hazaar 1500 hain. Phir jab woh raat sone ke liye apne bistar
par jaaye to (33) taitees martaba 'Subhanallah’ kahe, (33) taitees
martaba 'Alhamdulillah’ kahe aur (34) chautees martaba 'Allahu Akbar’
kahe. Pas yeh zabaan par to (100) sau hain lekin taraazu mein (1000)
hazaar hain.”

Phir Aap # ne farmaya: "Tum mein se kaun aisa hai jo raat din mein
dhai hazaar 2500 gunah karta ho?"

Abdullah ibne 'Amr & farmate hain: "Maine khud Allah ke Rasool # ko
dekha, Aap apne daayein haath ki ungliyon par zikr ko shumar karte
thhey.”

Farmate hain: Sahaabaa ne Aap se poocha: "Aye Allah ke Rasool, aadmi
kyun kalimaat ka ehtimaam nahi karta?” Aap # ne farmaya: "Shaitaan
tum mein se kisi ke paas namaz hi ki haalat mein aata hai aur us se
kehta hai fulan cheez yaad kar aur fulan cheez yaad kar! Isi tarah woh
sote waqt uske paas aata hai aur (is zikr ke baghair hi) usey sula deta
hai.”

[Abu Dawood, Tirmizi, Nasai, Ibne Hibban] Alfaaz Ibne Hibban ke hain. (Saheeh)

4. Masaajid ke Tagaddus ki Paamaali

Imran ibne Husain & farmate hain:

"Allah ke Rasool # ne farmaya: Is ummat mein khasaf (zameen ke
dhansne), masakh (chehre bigad jane), aur qazaf (yaani aasmaan se
patthar barasne) ka azaab naazil hoga.” Is par musalmaanon mein se ek
shakhs ne kaha: "Aye Allah ke Rasool, aisa kab hoga?” Aap # ne
farmaya: "Jab gaane waliyon ka zuhoor hoga, mauseeqi ke aalaat aam
ho jaayenge, aur gism qgism ki sharaabein pee jaayengi (tab aisa hoga).”

[Tirmizi](Saheeh)

Abdullah ibne Masood & farmate hain:
"Jo ilm haasil karna chahta hai woh gehraai ke saath Quran ko seekhe

kyun ke is mein awwaleen wa aakhireen ka ilm hai." [Tabrani] (Saheeh)

Shageeq ibne Ibrahim Balkhi & farmate hain:

"Ibne Mubarak s se kisi ne kaha: Jab aap namaz se farigh ho jaate hain
to hamare saath kyun nahi baithte?”

Farmaya: "Main Sahaabaa aur Taaba'een ke saath jaata hoon.”

Humne unse poocha: "Aap Sahaabaa aur Taaba'een ke saath kaise ho
sakte hain?"”

Farmaya: "Main ghar jaata hoon aur apne ilm mein mashghool hota
hoon, to us mein mujhe Sahaabaa aur Taaba'een ke aasaar aur aamaal
mil jaate hain. Bhala main tum logon ke saath baith kar kya karoon?
Tum to bas logon ki gheebat karne mein lage rehte ho.”

[Hilyat-ul-Awliyaa]

Allah ke Rasool # ki ek dua is tarah hai:
"Aye Allah, main aise ilm se teri panah maangta hoon jismein koi faida

na ho." [Muslim]

6. Aa'ili Zindagi mein Dooriyan

Allah ke rasool & ne farmaya:

Aadmi apne ghar walon par nigraan hai, aur aurat apne shauhar ke
ghar aur uske bachchon par nigraan hai. Pas fum mein se har shakhs
nigraan hai aur usse uske matehton ke baare mein poocha jaayega.

[Bukhari wa Muslim]

Aaisha & farmati hain:
Main haiz ki haalat mein hoti, aur Allah ke Rasool # meri god mein apna

sar rakh kar Quran padha karte thhey. [Bukhari wa Muslim]

1. Ajnabi Mard-o-Zan ki Dostiyaan aur Qurbatein

Allah Ta'aala ne farmaya:

Aye Nabi, apni biwiyon, apni betiyon, aur musalmaanon ki aurton se
farma dijiye ke woh apne jilbaab (chaadrein parde ke taur par) apne
upar daal lein. Yeh zyada agrab hai ke woh pehchaan li jaayein (ke woh
paakbaaz aurtein hain) aur unhein koi aziyyat nahi pohchayi jaayegi.

[Surah Al-Ahzaab 59]

Allah Ta'aala ne farmaya:

Mushrik aurton se nikah na karo jab tak ke woh imaan na le aayen. Ek
imaan wali baandi ek mushrika se behtar hai, chahe woh (mushrika)
tumhein kitni hi achchi kyun na lage. Aur mushrik mardon se bhi
(musalman aurton ka) nikah na karao yaha’n tak ke woh imaan le
aayen. Yageenan ek momin ghulaam ek mushrik se bohot behtar hai,
chahe woh (mushrik) tumhein kitha hi accha kyun na lagta ho. (Yaad
rakho) yeh log tumhein Jahannam ki aag ki taraf bulaate hain, aur Allah
tumhein apni Jannat aur apni maghfirat ki taraf bulaata hai, aur woh
apni aayatein logon ke liye wazeh karta hai taake woh naseehat lein.”

[Surah Al-Bagarah 221]

Allah ke rasool & ne farmaya:
Aadmi ke jhoota honay ke liye itha hi kaafi hai ke woh mahez suni

sunayi baatein bayaan karta ho. [Muslim]

LAY

Allah ke rasool & ne farmaya:

Logon par aise saal aayenge jin mein dhoka hi dhoka hoga. Jis mein
jhoote ko sachcha aur sachche ko jhoota maanaa jaayega. Khad'in ko
amaanatdaar aur amaanatdaar ko khaa'in maanaa jaayega. Aur (woh
aisa daur hoga ke) usmein Ruwaibizah bolega.”

Poocha gaya ke yeh Ruwaibizah kya cheez hai?

Farmaya: "Bilkul ghatiya gism ka (jaahil) shakhs jo ummat ke aam

muamlaat mein bolne lagega.” [Musnad Ahmad, Ibne Majah]

10. Tableegh ke Naam par Firga-Waaraana Munaferat

Allah Ta'aala ne farmaya:

Apne Rab ke raaste ki taraf dawat do hikmat aur umda wa'az-o-
naseehat ke zariye, aur unse (yaani mukhalifeen se) behs-o-mubahisa
karo achche tareeqe se. [Surah An-Nahl 125]

Allah ke rasool & ne farmaya:
Momin taane dene wala, laanatein karne wala, be-hayaai ki baatein

karne wala aur dil dukhaane waali sakht baatein karne wala nahi hota.

[Musnad Ahmad] (Saheeh)

11. Dehshatgard Tanzeemon ka Shikaar Banna

Allah Ta'aala ne farmaya:
Jab bhi woh jang ki aag bhadkaate hain Allah Ta'ala usey bujha deta
hai. Woh zameen mein fasaad hi ke liye kosha’n rehte hain jab ke Allah
Ta'ala fasaad karne walon ko pasand nahi karta. [Surah Al-Ma'idah 64]

Allah ke rasool & ne farmaya:

Jo shakhs saahib-e-igtedaar shakhs ko naseehat karna chahe woh
alaaniya naseehat na kare balki uska haath pakad kar usey tanhaai
mein le jaaye (aur naseehat kare). Pas agar woh is naseehat ko qabool
kar le to bahot khoob, aur agar na bhi kare to is ne apni zimmedaari ada
kar di. [As-Sunnah li ibne Abee Aasim] (Saheeh)

2. Insani Zahen par Social Media ke Asraat

More than four hours of screen time a day in one-year-old kids has been linked to
developmental delays, according to a new study published in The Journal of the
American Medical Association (JAMA) Pediatrics. The research found that kids
exposed to more screen time than their peers experienced developmental delays
in communication and problem-solving skills.

[Hindustan Times, Aug 22, 2023]

A 2019 study of more than 12,000 13- to 1l6-year-olds in the UK conclusively
established that being on social media more than three times a day led to a

decline in the mental health and well-being of students.
[Times of India, Nov 18, 2023]

Social media use in teenagers can have profound risk of harm to the mental
health and well-being of children and adolescents, said US Surgeon General Dr
Vivek Murthy in a new advisory urging parents, policymakers and technology
companies to address the growing mental health crisis. Use of social media for
over three hours a day can raise risk of depression and anxiety. Excess social
media use is also related to poor sleep quality in teenagers which can further
impact their mental health.

[Hindustan Times, May 24, 2023]

Reducing social media usage by 30 minutes improves mental health, job
satisfaction while frequent users find it difficult fo focus on their work, a study has
found.

[Economic Times, Dec 18, 2023]

Researchers discovered that one in three people surveyed felt worse (“lonely,
frustrated or angry”) after spending time on Facebook, often due to perceived

inadequacies when comparing themselves to friends.

Reader's Digest, Jan. 06, 2023
10 Weird Negative Effects of Social Media on Y our Brain

Abu Saeed Khudri «& farmate hain:

Allah ke Rasool # hamaare paas tashreef laaye aur us waqt hum
Maseeh e Ddjjal ke baare mein baatein kar rahe thhey. Aap # ne
farmaya: Kya mein tumhein ek aisi cheez na batau jis ka mujhe tum par
Maseeh e Daijjal se bhi zyada khauf hai? Hum ne kaha: Zaroor, aye Allah
ke Rasool! Aap # ne farmaya: Shirk e Khafi (yaani chupa huwa shirk)!
Aur woh yeh hai ke aadmi uth kar namaaz padhne lage lekin phir kisi ke
dekhne ki wajah se apni namaaz ko aur bhi achcha banaane ki koshish

karne lage. [Ibne Majah, Bayhaqi] (Hasan)

Mahmood ibne Labeed % farmate hain:

Allah ke Rasool # ne farmaya: Mujhe tum par sab se zyada Shirk e
Asgar (yaani chhota shirk) ka khauf hai. Logon ne poocha: Aye Allah ke
Rasool, Shirk e Asgar kya hai? Aap # ne farmaya: Riyakaari (yaani
dikhaawe ke liye amal karna). Qiyaamat ke din jab Allah Ta'ala bandon
ko unke aamaal ka badla dega to (riyakaaron se) farmayega: (Aagj) Tum
unhi logon ke paas jao jinhein dikhaane ke liye tum dunya mein amal
karte thhey. Zara dekho to sahi tumhein unke paas kuch badla milta hai

ya nahi!" [Musnad Ahmad] (Saheeh)

2. Ehsaas e Mehroomi aur Gham aur Na Shukri

Aun ibne Abdullah & farmate hain:

Main maaldaaron ki sohbat mein raha to main apne aap se zyada kisi ko
fikrmand nahi paata tha. Main dekhta tha ke doosron ki sawaari mujh se
behtar hai, doosron ke kapde mujh se behtar hain. Lekin phir main ne
fugara ki sohbat ikhtiyaar ki aur tab ja kar mujhe raahat naseeb hui.

[Tirmizi]

Saeed ibne Aamir farmate hain:

Yunus ibne Ubaid ke paas ek shakhs aaya aur apni tangdasti ki
shikaayat karne laga. Yunus ibne Ubaid ne us se kaha: Kya tumhein is
baat se khushi hogi ke tumhein in aankhon ke badle jin se tum dekhte ho
ek hazaar dirham de diye jayein? Us ne kaha: Harghiz nahi! Farmaya:
Dono haathon ke badle ek hazaar dirham? Woh phir bola: Nahi.
Farmaya: Dono paaon ke badle? Kaha: Nahi! Is tarah Yunus ibne Ubaid
= ek ke baad ek Allah ki ne’maton ko ginaane lage. Phir farmaya: Main
dekh raha hoon ke tumhare paas laakhon ki ne’matein hain lekin is ke

bawajood tum apni tangdasti ki shikaayat karte ho? [Shu’'bul Emaan]

Allah ke rasool & ne farmaya:

Us shakhs ki taraf dekho jo (ne’maton mein) tfum se neeche hai, na ke us
shakhs ki taraf jo tum se upar hai. Yeh zyada behtar hai taake tum Allah

ki ne’maton ki Naa qadri karne se bach jao. [Muslim]

Allah Ta'aala ne farmaya:

(Aye Nabi,) Apni nigahein harghiz bhi us dunyaawi zeenat ki taraf na
uthana jo hum ne un mein se mukhtalif gism ke logon ko de rakhi hain
taake hum unhein in ne’maton mein aazmaayein. Aur (yaad rakhein,)

Aap ke Rab ka rizq hi zyada behtar aur zyada baagi rehne wala hai.
[Surah Taha 131]

3. Hasad

Ibne Taymiyah & farmate hain:
Tehgeeq yeh hai ke hasad us bughz wa karaahat ka naam hai jo aadmi
kisi ke achche haal ko dekh kar apne andar mehsoos karta hai.

[Majmooul Fatawa]

Allah ke rasool & ne farmaya:
Log hamesha achche haal mein rahenge jab tak ke woh aapas mein

hasad na karne lagen. [Tabrani] (Hasan)

Allah ke rasool & ne farmaya:

Kisi bande ke dil mein imaan aur hasad ek saath jama nahi ho sakte.

[Musnad Ahmad, Nasai, Haakim] (Saheeh)

4. Bechaini

Zikr se e’raaz ke sabab bechaini

Allah Ta'aala ne farmaya:

Jo shakhs meri yaad se e’raaz karega (yaani munh modega) us ke liye

(dunya mein) ek tang zindagi (ki sazaa) hai. [Surah Taha 124]

AR g el JB !

G5 3 86 S L) O o 2t e

st DI a0 eVt et e 5 35 e et a6

(917 102) o) &S s = ot ] Gt 2385 Bl alnad) OB 5V 00 35 5570 5 33
Y



d{b/:'ﬁé)/é)c;ﬂb(jl&

Aalami Haalaat Dekh Kar Bechaini aur Mayoosi

Allah Ta'aala ne farmaya:
Allah ki rehmat se mayoos na hona; kyun ke Allah ki rehmat se kafir log

hi mayoos hote hain. [Surah Yusuf 87]

Qatadah < farmate hain:

£ SNL 15203 Yo
mein Rauhillah se murad Allah ki rehmat hai. [Tafseer-e-Tabari]

9. Hirs aur Mugabla Aaraai

Allah ke rasool & ne farmaya:

Laalach se bachon, is liye ke tum se pehli gaumon ko laalach hi ne
halaak kiya hai. Is laalach ne unhein is baat par aamaada kar diya ke
woh ek doosre ka khoon bahaayein aur Allah ki haraam ki hui cheezon

ko apne liye halaal kar lein. [Muslim]

Allah ke rasool & ne farmaya:
Do bhooke bhediye agar bakriyon ke rewad mein chod diye jayein to
woh itni tabaahi nahi machate jitni tabahi maal aur sharf ki hirs se

aadmi ke deen mein hoti hai. [Musnad Ahmad, Tirmizi]

Allah Ta'aala ne farmaya:
Unhein yeh baat badi pasand hai ke jo kaam unhone nahi kiya us par bhi
unki tareef ho. [Surah Aale Imran 188]

Allah ke rasool & ne farmaya:
Jis ne apne aap ko kisi aisi cheez se muzayyan kiya jo usey nahi di gayi
hai woh jhoot ke do kapde pahenne wale ki tarah hai.

[Abu Dawood, Tirmizi]

Aaisha & farmati hain:

Allah ke Rasool # namaz mein khade thhey aur Aap ne ek aisi gamees
pahen rakhi thi jisme nagsh o nigar bane hue thhey. Namaz mein Allah
ke Rasool # ki nigah in nugoosh par pad gayi. Jab Aap namaz se
faarigh hue to Aap ne farmaya: Meri yeh qamees Abu Jaham ibne
Huzaifah ke paas le jao aur un se unki saadi gamees le aao, kyun ke is
qamees ne mujhe meri namaz mein kuch der ke liye mashghool kar diya

tha. [Bukhari wa Muslim]

(Lack of Focus) *

8. Latt [Addiction]

Allah ke rasool & ne farmaya:
Jo is haal mein mar jaye ke woh sharab hi ke nashe mein mast rehta
tha, woh Allah se is haal mein milega jaise koi butt ki ibaadat karne wala

hota hai. [Tabrani]

Allah ke rasool & ne farmaya:
Har deen ka ek imtiyazi akhlaq hota hai aur Islam ka akhlaq haya hai.

[Ibne Majah] (Hasan)

Allah ke rasool & ne farmaya:
Hayaa aur imaan ko ek saath jod diya gaya hai. Agar dono mein se ek
bhi utha liya jaye to doosra bhi us ke saath uth jata hai.

[Haakim, Shu'bul Iman] (Sahih)

(Immodesty)*

Allah ke rasool & ne farmaya:

Jo rahem nahi karta us par rahem nahi kiya jata. [Bukhari wa Muslim]

(Indifference) *

Abu Huraira & farmate hain:

Allah ke Rasool # ne farmaya: Ek shakhs raaste se ja raha tha ke usey
pyaas lagi. Usey ek kuwaan dikhai diya to woh pani ke liye us mein utra.
Pani piya aur bahar aa gaya. Jab woh baahar aaya to usey ek kutta
dikhai diya jo haanp raha tha aur pyaas ki shiddat se keechad hi chaat
raha tha. Is shakhs ne socha: Is kutte ko bhi wahi takleef ho rahi hai jo
kuch der pehle mujhe ho rahi thi. Pas woh dobara kuwein mein utra aur
apne chamde ke moze mein pani bhara, usey daanton se pakad kar
upar aaya aur us kutte ko pani pilaya. us ke is amal ko Allah Ta'ala ne
ithna qabool kiya ke uski maghfirat farma di.

Ye qgissa sun kar sahaba ne arz kiya: Aey Allah ke Rasool, kya
jaandaaron (ke saath ehsaan karne) mein bhi hamaare liye ajr hai?”
Rasool # ne farmaya: Haan, har tar jigar rakhne wali makhloog mein
tumhare liye ajr hai. [Bukhari wa Muslim]

Allah ke rasool & ne farmaya:

Fitnon ke aane se pehle aamaal mein jaldi karo. Aise fitne jo andheri
raat ke tukdon ki tarah tareek honge. Aaj subah momin hoga lekin
shaam hote hote kaafir ho jaye ga, aur koi shaam imaan ki haalat mein
karega lekin subah hote hote kaafir ho jaye ga. Woh dunya ki thodi si

mata’a ke badle imaan aur deen ko bech dega. [Muslim]

(Avoid Wasting Time)*

Allah ke rasool & ne farmaya:
Khabardar, jab bhi koi mard kisi (ghair mahram) aurat ke saath tanhayi
ikhtiyaar karta hai to unke saath teesra shaitan hota hai.

[Musnad Ahmad, Tirmizi]

(Avoiding Seclusion with Non-Mahram) *

3. Bilaa Tehqeeq Khabron Ka Nashar Karne se Parhez”

Allah Ta'aala ne farmaya:

Aye imaan walon, agar tumhare paas koi faasiq koi khabar laaye to us
ki achchi tarah tehqgeeq kar lo. Kahin aisa na ho ke tum lad'ilmi mein kisi
qaum ke khilaaf igdaam kar baitho aur phir baad mein apne kiye par

afsos karte raho. [Surah Al-Hujuraat 6]

Allah Ta'aala ne farmaya:

Jab amn wa khauf ki koi khabar milti hai to usey foran phailaana shuru
kar dete hain. Haalaanke agar woh usey Rasool ya zimmedaron ki taraf
saunp dete to baaton ki teh tak pahoch jaane wale is ki hageeqat

maloom kar lete. [Surah An Nisa 83]

(Avoiding Spreading Unverified News) *

4. Shohrat Pasandi aur Khudnumaai se Parhez”

Husain ibne Abdul Rahman farmate hain:

Main Saeed ibne Jubair ke paas tha. Unhon ne kaha: Kal raat jo sitaara
toota, usey tum mein se kisne dekha? Main ne kaha: Main ne dekha. Phir
main ne kaha: Lekin main us waqt namaz ke liye nahi utha tha, balke

mujhe kisi cheez ne das liya tha (is liye so nahi paya tha). [Muslim]

Bishr Haafi & farmate hain:
Shohrat ke liye amal mat kar. Balke apni neki ko bhi aise hi chhupa jaise

tu apne gunaah ko chhupaata hai. [Siyaru Aa'lamin Nubala]

(Avoiding Fame-Seeking and Show-Off) *

5. Be Hayaai Ko Aam Karne Se Bachna”

Allah Ta'aala ne farmaya:

Yageenan jo log is baat ko pasand karte hain ke imaan walon mein be-
hayaai aam ho jaye, to aise logon ke liye dunya mein bhi dardnaak
azaab hai aur aakhirat mein bhi. Aur (yaad rakho), Allah jaanta hai aur

tum nahi jaante. [Surah An Noor 19]

(Avoid Spreading Indecency) *

Allah Ta'aala ne farmaya:

Jab Qur'an padha jaye to usey dhyan se suno aur khamosh raho taa ke

tum par rahem kiya jaye. [Surah Al A'raaf 204]

Anas ibne Malik & farmate hain:

Hazrat Aaisha ke paas ek rangeen bareek kapda tha jise unhon ne apne
ghar mein ek jaanib parde ke liye latka rakha tha. Allah ke Nabi # ne
farmaya: Mere samne se apna yeh parda hata do, kyunki iske nagsh o

nigaar lagataar meri namaz mein khalal andaaz ho rahe thhey. [Bukhari]

1. Madaaris aur Makaatib Mein Ta’aleem Ke Dauran Social Media Ke
Iste’'mal Se Parhez

Allah Ta'aala ne farmaya:

Naap-tol mein kami karne walon ke liye badi kharaabi hai!

Woh log jo doosron se naap kar lete hain to pemaana poora bharte hain.

Lekin jab khud doosron ko naap kar ya tol kar dete hain to ghata kar

dete hain. [Surah Al-Mutaffifeen 1-3]

Allah ke rasool & ne farmaya:

| 44 |

Jab bhi koi gaum naap (tol) mein dandi maar kar tolti hai to (unhein is
tarah azaab diya jata hai ke) zameen ki paidaawaar rok di jati hai aur

unhein qahet saali mein mubtala kar diya jata hai. [Tabrani] (Hasan)



e QB §
8. Social Media Ki Haraam Ya Mashkook Kamai Se Bachna

Allah ke rasool & ne farmaya:
Logon par ek zamana aisa bhi aayega ke aadmi zara bhi parwah nahi
karega ke usne maal kahaan se haasil kiya, halaal raste se ya haraam

raste se. [Bukhari]

Saeed ibne Aamir se riwayat hai:

Salaam ibne Abi Mutee’ farmate hain: Ek bid'ati ne Ayyoob as-
Sakhtiyani @ se kaha: Aye Abu Bakr, main aap se ek baat poochna
chahta hoon. Jaise hi unhon ne yeh suna, foran usey peeth dikhakar
ungli se ishaara karte hue kaha: Aadhi baat bhi nahi. Saeed ibne Aamir

ne apni dayein haath ki chhoti ungli se ishaara kar ke dikhaya. [Daarimi]

L e by Al sl Ji
LS bl JJ Bl (ol s

(V163 03 Vet o 7 SO aslodly 2l ol slized Jsof 73]

o
DU TIPS NS A I

Imam Fuzail ibne Iyaaz & farmate hain:
Jo bid'ati ki sohbat ikhtiyar karta hai, usey hikmat naseeb nahi hoti.
[Sharah Usul al e'tigad Ahlus Sunnah wal Jama'ah]

10. Aapsi Ikhtilaafaat Ko Social Media Par Uchhaalne Se ljtinab

Allah Ta'aala ne farmaya:
Aapas mein na jhagdo ke is se tum kamzor pad jaoge aur fumhari hawa
ukhad jayegqi. [Surah Al Anfal 46]

Abu Musa Ash'ari & farmate hain:

Nabi # ne Hazrat Muaz aur Abu Musa Ash’ari @& ko Yaman bheja to
farmaya: Logon ko daawat do; aur aasaani paida karo mushkil na
banao; aur raghbat dilao aur nafrat na dilao; aur aapas mein ta’'awun

karo, ikhtilaf na karo." [Bukhari wa Muslim]

11. Aalami aur Siyaasi Masail Mein Bado'n Se Pehile Na Bolna

Abdullah ibne Umar & farmate hain:

Hum Allah ke Rasool # ki khidmat mein hazir the. Aap # ne farmaya:
Mujhe batao woh konsa pedh hai jo Momin ki tarah hai, jiske patte
jhadte nahi. Ibne Umar & farmate hain: Mere dil mein yeh baat aayi bhi

ke woh khajoor ka pedh hai, lekin maine dekha ke Abu Bakr wa Umar

khamosh hain, fo mujhe bhi yeh baat munasib nahi lagi ke main kuch

kahoon. [Bukhari wa Muslim]

Musnad Ahmad ki riwayat ke alfaz hain:

Main ne iradah kiya tha ke keh doon ke woh khajoor ka pedh hai, lekin
maine dekha ke majlis mein sab se chhota mein hi hoon, is liye main
khamosh raha.” [Musnad Ahmad] (Sahih)

